
Numri i lëndës: 2022:069278 

Datë: 15.07.2022 

Numri i dokumentit:     03233343 

 
                                                                                       NJN.nr.10/22 

 
GJYKATA THEMELORE NË GJILAN, Departamenti për Krime të 
Rënda, në kolegjin penal të përbërë nga  gjyqtari Naser Maliqi, kryetar i 
kolegjit,  dhe gjyqtarëve Aziz Shaqiri dhe Veli Kryeziu, anëtarë të kolegjit, 
me Zyrtaren Ligjore Fikrete Destani, në çështjen penale ndaj të dënuarit 
A.A, nga Gjilani, për shkak të veprës penale vrasje e parashikuar me 
nenin 123 të Kodit Penal të Republikes se Maqedonise,  duke  vendosur 
lidhur me kërkesë për ekstradim të Prokurorisë Themelore në Gjilan-
Departamenti për Krime të Rënda NJN.nr.4/2022 të datës 12.05.2022,   në 
seancën publike të mbajtur me datën 15.07.2022 mori  dhe shpalli këtë: 
 
A  K  T  V  E  N  D  I  M 
 
REFUZOHET kërkesa e Prokurorisë Themelore në Gjilan-Departamenti 
për Krime të Rënda NJN.nr.4/2022 të datës 12.05.2022, nuk lejohet 

ekstradimi i të denuarit: A.A,  nga babai A, dhe nëna B, i lindur  më 
datën ...ne f. K. Gjilan, me vendbanim ne Gjilan, i divorcuar, baba i 2 
femijve, ka te kryer shkollen e mesme, i gjendjes se mesme ekonomike, i 
punsuar ne nji agjensi turistike, shqiptar, shtetas i Republikes së Kosovës, 
me nr. personal ...i dënuar me aktgjykimin e Gjykatës Thememlore ne 
Kumanove, P.nr. 235/08 të datës 06.05.2008, i cili ka marrë formën e prerë 
me datë 20.10.2008, për shkak të veprës penale  vrasje e parashikuar me 
nenin 123 te Kodit Penal të Maqedonisë, me dënim me burgim  në 
kohëzgjatje prej 12 (dymbdhjetë) viteve.  
 
 
 
A  r  s  y  e  t  i  m 

Prokuroria Themelore në Gjilan-Departamenti për Krime të Rënda ka 
paraqitur kërkesën NJN.nr.4/2022 të datës 12.05.2022, në Gjykatën 
Themelore në Gjilan-Departamenti për Krime të Rënda, lidhur me lejimin 
e ekstradimit ndaj të dënuarit A.A, nga Gjilani, për shkak të veprës penale 
vrasje e parashikuar me nenin 123 te Kodit Penal te Maqedonise se Veriut, 
i denuar në mungesë me dënim me burgim  në kohëzgjatje prej 12 
(dymbdhjete) viteve, i cili aktgjykim është i formës së prerë me datë 
20.10.2008.  

  
Në seancën dëgjimore të mbajtur  me datë 20 maj 2022 dhe me datë 25 maj 
2022, Prokurori Agron Uka ka mbetur ne tersi pranë kërkesës për 
ekstradim për të denuarin A.A të datës 12.05.2002 me shenjën NJN nr. 
4/2022. Në ketë kërkesë është kërkuar ekstradimi i të denuarit A.A, sepse 
i njejti kërkohët nga Republika e Maqedonis së Veriut, për shkak se është i 
denuar në mungesë për vepër penale vrasje, në kohezgjatje prej 12 viteve. 
Nga Republika e Maqedonisë kan marrë garancion se të denuarit do ti 
mundësohet që në afat prej nji viti të kerkoi rigjykim dhe i nejti do ti 
lejohet. 
 
Me kërkesën e Av. Hamdi Jashari, është ndërpre seanca dëxhimore e 
datës 20.05.2022, me arsyetim se nuk është paisur me prova nga ana e 
Prokurorisë. 
 
Avokati  Hamdi Jashari deklaroi:  në tërësi e ka kundërshtuar kërkesën e 
Prokurorisë  për ekstradimin e të mbrojturit te tijë,  me arsyetim se  në 
rastin konkret  nuk egzistojnë asnjë nga kushtet ligjore  të përcaktuara me  
Ligjin  për Bashkëpunim Juridik Ndërkombëtar,  në marrëveshje për  
bashkëpunim juridik në mes të Republikës së Kosovës dhe Maqedonisë 
Veriore. 
Gjithashtu bazë e mjaftueshme për refuzimin e kësaj kërkese është edhe 
fakti, që i mbrojturi i tije  siç është vërtetuar nga provat  që gjenden në 
shkresat e lëndës, është dënuar në mungesë  dhe i njëjti nuk ka pas 
mundësi as për mbrojtjen minimale të të drejtave të tije dhe për këtë fakt 
nuk ka qenë i njoftuar mjaftueshëm pasi që  i njëjti  kalimin me shtetin e 
tani Republikës Veriore të Maqedonisë apo hyrjen në të  e ka pasur të 
ndaluar,  për shkak të  rrezikut që i është kanosur për arsyet e tjera,  pasi 
që  i njëjti  ka qenë  pjesëmarrës  në pozicione mjaft të larta ushtarake  në 3 
luftat e fundit në Kosovë, Kosovën Lindore dhe së fundi edhe në 
Maqedoni. Për shtetin tani kërkues  i njëjti gjithnjë ka qenë  person i 

kërkuar,   andaj  pavarësisht  faktit që  me Ligjet  relevante parashihet që i 
njëjti  nuk do të  gjykohet apo nuk do të  arrestohet për vepra penale  
politike apo të ngjashme, në rastin konkret  ekziston rreziku potencial që  
i njëjti po të  dorëzohet në shtetin  kërkues  ndaj të njëjtit menjëherë  do të 
fillon procedura penale me karakter lufte apo  politik. Shkaqet e 
detyrueshme për  refuzimin e kërkesës  janë parashikuar edhe në nenin  3  
të Konventës evropiane për ekstradim,  të cilat paraqesin bazë të 
artikulueshme  e zakonisht në mënyre  praktike  të ekstradimit. 
Ekstradimi  nuk  do të ipet nga asnjë nga rrethanat  si në vijim:  

- Nëse vepra penale  për të cilën kërkohet ekstradimi konsiderohet se 
ka karakter politik, 

- Nëse shteti i kërkues ka  arsyet të konsiderueshme për të besuar që  
kërkesa për ekstradim është bërë me qëllim të ndjekjes ose ndëshkimit 
të një personi për shkak racës, fesë, opinionet politike ose pozita e 
personit mund të paragjykohet për nga një arsyet si në vijim :  

- Nëse aktgjykimi i shtetit kërkues është  bërë në mungesë, personi i 
dënuar duke pasur  njoftim të mjaftueshëm të gjykimit  ose mundësin 
për të rregulluar mbrojtjen e tij,  e që në rastin konkret duke u bazuar 
në ato që u tha më lartë  që është statusi i tij  i një ish  pjesëtari i  3 
luftave,në rastin konkret është një bazë e mjaftueshme  për refuzimin e 
kërkesës  për ekstradimin e të njëjtit. Andaj  nga të gjitha ato që u tha 
më lartë i propozoj gjykatës që  pas shqyrtimit të kësaj kërkese  të 
pretendimeve  tona , konform nenit  27 të Ligjit  për   bashkëpunim  
ndihmë Juridike ndërkombëtar kërkesën për ekstradim  të mbrojturit 
tim ta  refuzoj si të pabazuar.  

  
I dënuar  A.A deklaron:  e përkrahi në tërësi fjalën e mbrojtësit tim pa 
ndryshim dhe plotësim,  dëshiroj të shtoj:  
Unë kam qenë një nga udhëheqësit  e luftës në   Maqedoni  te  Veriut , unë  
vonë e kam kuptu se kam një lëndë penale  në Maqedoni dhe këtë e kam 
kuptuar si shantazhe. Unë në Kumanovë kam banuar një kohë në vitet  
94,95,96 por nuk e di saktë, por prej 97  nuk kam shku asnjëherë  në 
Maqedoni, pastaj kam  vazhdu edhe në UÇPMB-ë. 
Unë nuk jam shtetas i Maqedonisë dhe nuk kam pas letërnjoftim të 
Maqedonisë.  
Unë në Kosovë kam punuar publikisht dhe askush nuk më ka ndalu as 
nuk më ka kërkua.  
Në  Maqedoni  kam hyrë tranzit në vitin  2003-2004 dhe i kam vulat aty. 

Unë  kërkoj që mos të ekstradohem  për shkak se mund të nënshtrohem  
lloj lloj torture të shtetit  të Maqedonisë.  
 
Nuk pranoj që të ekzekutohet dënimi me burg sikurse në aktgjykimin e 
Gjykatës Themelore në Kumanovë , për arsye se nuk e kam bërë këtë 
vepër.  
Kërkoj që kërkesa  e Prokurorisë të refuzohet si e pabazuar.  
 
Procedura e provave; 
 
Leximi i shkresave; 
 
-Ministria e Drejtësës së Kosovës – Prishtinë  drejtuar nga autoriteti 
Maqedonis se Veriut nr.  22 -1273/2022 dt. 16.05.2021 
 
-lidhja  22-1273/22 dt, 14.04.2022 udhëheq  i  sektorit të Ministrisë së 
Drejtësis . 
 
Dhënja e garancisë nga autorittett Maqedonase,  nga Gjykata Themelore 
në Kumanovë, sektori  egzekutimit të sanksioneve penale    KUIKP-
198/09dt.12.05.2022 Kumanovë, sektori për ndihmë juridike  
ndërkombëtare – dhënja e garancisë.  
 
-Vendimi  i formës së prerë i Gjykatës  Themelore Kumanovë  me  dt. 
20.10.2008 K.br .nr. 235/08 dt. 06.05.2008. 

 
-Kërkesën për urdhëarrest  e lëshuar në Shkup e dt. 26.05.2003. 
 
- certifikata mbi shtetësinë  e dt. 25 Maj 2022 ne emër të A.A. 
 
- kopja e letërnjoftimit në emër të A.A   
 
-Shkresë nga Ministria e Drejtësisë të  Republikës së Kosovës  e dt. 18 Maj 
2022 përmes postës elektronike drejtuar Prokurorisë themelor  në Gjilan 
lidhur me  kërkesën për ekstradim e përcaktuara sipas nenit 12 
marrëveshje  2 palëshe për ekstradim ndërmjet Republikës së Kosovës 
dhe Republikës  të Maqedonisë së Veriut .  

-shkresë zyrtare nga Ministria e Drejtësisë e Republikës së Kosovës e dt.  
12 Maj  2022 dhe nenit 6  të marrëveshjes dypalëshe . 
 
Në fund të seancës prokurori i shtetit Agron Uka deklaroi:  
Mbetem në tersi pranë kërkesës dhe thënieve si më lartë. 
  
Avokati  Hamdi Jashari deklaroi : mbetemi në tërësi pranë 
kundërshtimeve tona  të potencuara në seancën e sotme  dhe  propozoj 
gjykatës  që  në mungsesë të kushteve ligjore  të refuzoi kërkesën  e 
prokurorisë  për ekstradimin e të mbrojturit tim, konform nenit 27   par  1  
të Ligjit  për Bashkpunim Juridik ndërkombëtar për çështje juridike  dhe 
propozoj që ndaj të njëjtit ti ndërprehet menjëherë masa e  paraburgimit e 
caktuar nga kjo gjykatë.  
 
I  dënuari  A.A deklaroi: mbetemi në tërësi pranë fjalëve të avokatit, 
kërkoj që të mos ekstradohem dhe të lirohem nga paraburgimi. 
 
Gjykata pas analizimin e thënjeve të palve në procedurë dhe provave të 
administruara, konstatoi; 
 
Nuk është kontestuese, se i denuari A.A ka qen i kërkuar në Republikën e 
Maqedonisë, tani Maqedonia e Veriut, që vërtetohet me Urdhresen -
Kërkesën për urdhëarrest  e lëshuar në Shkup e dt. 26.05.2003. 
Pastaj i njejti është shpallur fajtor dhe denuar në mungesë me denim 
burgu në kohëzgjatje prej 12 vite, që vërtetohet me –Aktgjykimin e formës 
së prerë,  të lëshuar nga Gjykata  Themelore në Kumanovë  me  dt. 
20.10.2008 K.br .nr. 235/08 dt. 06.05.2008 dhe ate për shkak të veprës 
penale vrasje nga neni 123 te Kodit Penal të Republikës së Maqedonisë 
Veriore. 
 
Gjithashtu nuk është kontestuese, se i denuari A.A është shtetas i 
Republikës se Kosovës, që vërtetohet me- certifikatën mbi shtetësinë  e dt. 
25 Maj 2022, në emër të A.A dhe kopja e letërnjoftimit në emër të A.A. 
 
Neni  35 paragrafi  4 i Kushtetutës së Republikës së Kosovës  
shprehimisht thot, se Shtetasit e Republikes se Ksovës  nuk mundë të 
ekstradohen nga Kosova kundër vullnetit të tyre, me përjashtim të rasteve  
kur me ligj dhe marrveshje nderkombtare  është përcaktuar ndryshe. 

Sipas nenit 6 paragrafi 2 të Ligjit për Bashkpunim Juridik Nderkombtar 
në qështje penale, thuhet; Personat e mëposhtëm nuk mundë të 
ekstradohen kundër vullnetit të tyre; 
Nënparagrafi 2.1, Shtetasit e Republikës së Kosovës, përveq nëse 
parashifet ndryshe me marrveshje ndërkombtare ndërmjet Republikës së 
Kosovës dhe shtetit kërkues, ose sipas të drejtës ndërkombtare, sic 
parashifet në nenin 35 paragrafi 4 të Kushtetutës së Republikës së 
Kosovës. Nji marrveshje ndërkombtare mundë të lidhet me qellim të 
ekstradimit te nji individi sikurse në paragrafin 2.2 dhe 2.3 të po të njetës 
dispozitë. 
 
Republika e Kosoves  ka nji marrveshje me Republikes e Maqedonisë 
së Veriut mbi ekstradimin. 
 
Neni 6 paragrafi 1 i kesaje marrveshje, qdo Palë ka të drejtë të refuzoi 
ekstradimin e shtetasve të saj. 
Paragrafi 1 “Shtetas” i Republikes së Kosovës, konsiderohet cdo person 
që ka shtetsinë e Republikës së Kosovës, në pajtueshmeri me ligjin e 
aplikueshem në Republikën e Kosovës.  
 
Paragrafi 2 ekstradimi do te lejohet ne rastet kur personi, ektradimi i te 
cilit është kërkuar është shtetas i Pales kërkuese ndërsa pas fillimit të 
procedurës për ekstradim  ka kerkuar shtetsinë  e Palës së kërkuar. 
 
Paragrafi 2 i marrveshjes, nëse Pala e kërkuar nuk ekstradon shtetasit e 
saj, me kerkesë të palës kërkuese, duhet të paraqitet rasti tek autoritetet 
kompetente të sajë në menyrë që, nëse konsiderohet e arsyeshme, të 
inicohet procedura gjyqsore.  
 
Sipas nenit 6 paragrafi 1 pika a. Të Konventës Europiane për ektradim 
thuhet; sejcila pale kontraktuese mundë të refuzoi dorzimin e shtetasve të 
sajë. 
Pika c. e ketij neni,  të kësajë Konvente shprehimisht thot; cilsia e shtetasit 
do te vlersohet me rastin e vendosjes për dorzim. Mirpo, në rast se kjo e 
drejtë i pranohet vetem në kohën ndërmjet pruarjes se vendimit dhe datës 
së percaktuar për dorzim, pala e kerkuar  gjithashtu mundë të thirret në 
rregullën e nënëparagrafit  (a) të këtij pragrafi, që e ndalon  ekstradimin.  

Me rekomandimin e Gjykatës së Apelit, gjykata ka kërkuar prova shtesë 
nga Prokuroria dhe nga e njejta ka pranuar Qertifikatën e shtetsisë në 
emër të A.A, të lëshuar me datë 08.07.2022, sipas të cilës vërtetohet, se 
A.A është shtetas i Republikës së Maqedonisë Veriore. 
Nga ana tjetër, Prokuroria e shtetit i ka ofruar edhe prova shtesë mbi 
menyrën se si A.A e ka fituar shtetsinë e Kosovës. Sipas shkresës së datës 
14.04.2022, të lëshuar nga Komuna e Gjilanit, shifet se A.A ka poseduar 
Letërnjoftim në Kosove të leshuar nga UNMIK-u me date 21.05.2001.  
Me vendimin nr. 136446  i lëshuar nga Komuna e Gjilanit-Drejtoria e 
Administratës së Përgjithshme, me datë 10.12.2014, A.A i është lejuar 
regjistrimi në Regjistrat themeltar të gjendjes civile të të lindurve. 
Pra nga këto të dhëna vim në perfundim, se A.A menjihirë pas lufte ka 
pasë Leternjoftimin e UNMIK-ut ne Kosovë, e pastaj me vonë gjate vitit  
2014, kan vazhduar procedurat e regjistrimit te lindjes në regjistra cilvil të 
të lindurve, sipas procedurës administrative.    
 
Pra duke marre parasysh Kushtetutën e Republikes së Kosovës, nenin 35 
paragrafi 4,  Ligjin për Bashkpunim Juridik Ndërkombtar në Cështje 
Penale, nenin 6 paragrafi 2 nënparagrafi 2.1 dhe Marrveshjen ndërmjet 
Republikës së Kosovës dhe Republikës së Maqedonisë per ekstradim, 
neni 6 paragrafi 1, nënparagrafi 1 dhe 2 dhe dhe Konventen  Europiane 
per Ekstradim nenin 6 paragrafi 1 pika a) dhe c), e duke marre për baze se 
i denuari A.A është shtetas i Republikës së Kosovës, gjykata ka vendosur 
që ta refuzoi kërkesën e Prokurorisë Themelore në Gjilan DKR, për 
ekstradimin e të denuarit A.A, sepse dispozitat e lartpermendura në 
mënyrë decidive e ndalojn ekstradimin e shtetasve të Kosovës.  
 
Ekstradimi do te ishte lejuar sipas nenit 6 paragrafit 2 të Marrveshjes të 
lidhur ndërmjet Republikës së   Kosovës dhe Maqedonisë veriore, nëse i 
kerkuar pas kerkesës për ekstradim   ka kërkuar shtetsinë  e Palës se 
kërkuar. Në rastin konkret i kerkuari A.A e ka shtetsine e Kosoves, siq u 
tha me lartë, nuk behet fjale për kërkesë per shtetsi, por për nji fakt të 
kryer. 
 
Konventa Eurpiane për ekstradim në nenin 6 paragrafi 1 pika c) e 
precizon edhe me shume, duke theksuar se cilsia e shtetasit do të 
vlersohet me rastin e vendosjes për dorzim. Personi i kërkuar mundë   në 
rast se kjo e drejte i pranohet, vetem në kohen ndërmjet pruarjes së 



 Numri i lëndës: 2022:069278 
 Datë: 15.07.2022 
 Numri i dokumentit: 03233343 
 
 

8 (9)  

2
0

2
2

:1
3

9
1

5
2

 

vendimit dhe datës së përcaktuar për dorzim, pala e kërkuar  gjithashtu 
munde të thirret në rregullën e nënëparagrafit  (a) të këtij neni.  
Cka don të thot, mundë të kërkoi që të mos ekstradohet, sepse e ka fituar 
në ndërkohë shtetisnë e shtetit që po zhvillohet procedurë për ekstradim.  
 
Sipas nenit 6 paragrafi 2 te Marrveshjes per ekstradim ndermjet Kosoves 
dhe Maqedonise, nëse Pala e kërkuar nuk ekstradon shtetasin e saj, me 
kërkesë të Palës kërkuese, duhet të paraqet rastin tek autoritetet 
kompetente të sajë në menyrë që, nëse konsiderohet e arsyeshme  të 
inicohet procedurë gjyqsore. 
 
Republika e Kosova dhe Republika e Maqedonisë  së Veriut, nuk kan nji 
Marrveshje për ekstradim me qëllim të ekstradimit të nji individi-për të 
denuarin A.A, e në baze te nenit 6 nenparagrafi   2.1 te Ligjit per 
Bashkpunim Juridik  Ndërkombtarë në Cështje Penale (fjalia e fundit e 
këtij nënparagrafi). 
 
As Konventa, as Kushtetuta, as Ligji mbi Bashkëpunim Juridik-
ndërkombëtar për cështje penale, as Marrveshja ndërmjet Republikës së 
Kosovës dhe Maqedonisë së Veriut, nuk e rregullojn qështjen se si duhet 
të veprohet në rast se personi i kërkuar ka edhe nji shtetsi tjetër, e në këtë 
rast bëhet fjalë për shtetsinë e  Maqedonisë së Veriut. 
 
Nga të cekurat   më lartë, e duke u bazuar në dispozitën e nenit 27 të Ligjit 
për Bashkëpunim Juridik Ndërkombëtar në Çështjet Penale, u vendos si 
në dispozitv të këtij aktvendimi.  

KËSHILLA JURIDIKE: Kundër këtij aktvendimi mund të ushtrohet 

ankesë përmes Gjykatës Themelore në Gjilan për 
gjykatën e Apelit, në afat prej 3 ditësh, nga pranimi i 
këtij aktvendimi. 

      
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


